
         Հայաստանի Հանրապետության կառավարությունը որոշում է.
       1.Հայաստանի Հանրապետության կառավարության 2006 թվականի հունվարի 12-ի «Նախնական մասնագիտական (արհեստագործական) և միջին մասնագիտական կրթության մասնագիտությունների ցանկերը հաստատելու, Հայաստանի Հանրապետության կառավարության 2000 թվականի մայիսի 18-ի N 242 որոշման մեջ փոփոխություն կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 73-Ն որոշման`

       1) N 1 հավելվածի 1032.01.4 դասիչով «Ոստիկանական գործ» մասնագիտության «Ուսումնառության տևողությունը միջնակարգ կրթության հիմքով» սյունակում «2018» թիվը փոխարինել «2020» թվով,
       2) N 2 հավելվածի 10.32.01.5 դասիչով «Ոստիկանական գործ» մասնագիտության պարբերությունը շարադրել հետևյալ խմբագրությամբ. 

«
	1032.01.5
	Ոստիկանական գործ
	1032.01.01.5
	Ոստիկանության սպա
	-
	2
	-


»,
       2.Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ ԿԱ ՀՀ ոստիկանության պետ Վլադիմիր Գասպարյան
Հ Ի Մ Ն Ա Վ Ո Ր ՈՒ Մ

«Հայաստանի Հանրապետության 2006 թվականի հունվարի 12-ի N 73-Ն որոշման մեջ փոփոխություններ կատարելու մասին» ՀՀ կառավարության որոշման ընդունման

1. Ընթացիկ իրավիճակը և իրավական ակտի ընդունման անհրաժեշտությունը
        «Հայաստանի Հանրապետության 2006 թվականի հունվարի 12-ի N  73-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը պայմանավորված է ՀՀ ոստիկանության կրտսեր խմբի պաշտոնների առավել օպերատիվ և արդյունավետ համալրման անհրաժեշտությամբ: Մինչև 2013 թվականի հունվարի 1-ը ոստիկանության կրտսեր խմբի պաշտոններում քաղաքացիները նշանակվել են եռամսյա ուսումնական փորձաշրջանի արդյունքում, որի ընթացքում ձեռք բերված գիտելիքները և հմտությունները բավարար են եղել կրտսեր խմբի համապատասխան պաշտոնում ծառայության անցնելու համար: 

«Ոստիկանությունում ծառայության մասին» ՀՀ օրենքի 14-րդ հոդվածի 8-րդ մասի համաձայն՝ ոստիկանության կրտսեր խմբի պաշտոններում կարող են նշանակվել ոստիկանական նախնական մասնագիտական կրթություն ունեցող քաղաքացիները:

        Ներկայումս նախնական մասնագիտական (արհեստագործական) կրթության «Ոստիկանական գործ» մասնագիտության «Ոստիկան» որակավորման հիմնական կրթական ծրագրի յուրացումն իրականացվում է ուսուցման առկա ձևով, որի համար ուսումնառության ժամկետ է սահմանված մինչև 2018 թվականի հունվարի 1-ը 3 ամիս, իսկ դրանից հետո՝ 6 ամիս, որից հետո թափուր պաշտոնների համալրման խնդիրը բարձրանալու է: 
        Եթե ներկայումս 1 ուսումնական տարվա ընթացքում ՀՀ ոստիկանության կրթահամալիրի ուսումնական կենտրոնում դասընթացներ են անցնում 3-4 ուսումնական հոսք, այսինքն՝ տարվա կտրվածքով կրտսեր խմբի թափուր հաստիքների համալրումը կատարվում է 3-4 անգամ, ապա 6- ամսյա դասընթացների դեպքում համալրումը կկատարվի 2 անգամ և թափուր հաստիքներն առավել տևական ժամանակ հնարավոր չի լինի համալրել:
        Այսպես, օրինակ՝ «Ոստիկանական գործ» մասնագիտության  6-ամսյա ժամկետով ուսումնառության 2,5 տարվա ընթացքում յուրաքանչյուր հոսքում ավարտել է միջինը 47 ծառայող, իսկ 3-ամսյա ժամկետով ուսումնառության 1 տարվա ընթացքում յուրաքանչյուր հոսքում ավարտել է միջինը 87 ծառայող: 

         Քանի որ նախնական մասնագիտական (արհեստագործական) կրթության «Ոստիկանական գործ» մասնագիտության ուսումնառության  ժամկետը 2018 թվականի հունվարի 1-ից գործող որոշման համաձայն կրկին սահմանվել է 6 ամիս, ապա այս խնդրի լուծման նպատակով առաջարկվում է ուսումնառության 3-ամսյա ժամկետը երկարացնել մինչև 2020 թվականի հունվարի 1-ը, ինչը հնարավորություններ կստեղծի օպերատիվորեն համալրելու թափուր հաստիքները:
              2. Առաջարկվող կարգավորման բնույթը
        «Հայաստանի Հանրապետության 2006 թվականի հունվարի 12-ի N  73-Ն որոշման մեջ փոփոխություններ կատարելու մասին» ՀՀ կառավարության որոշման նախագծով նախատեսվում է «Ոստիկանական գործ» մասնագիտության «Ոստիկան» որակավորման համար նախատեսված ուսումնառության տևողությունը մինչև 2020 թվականի հունվարի 1-ը սահմանել 3 ամիս: 

        Նախագծով նախատեսվում է միջին մասնագիտական կրթության հիմքով «Ոստիկանական գործ» մասնագիտության համար որոշմամբ նախատեսված հեռակա ուսուցման ժամկետը հանել, քանի որ «Ոստիկանությունում ծառայության մասին» ՀՀ օրենքի 55-րդ հոդվածի 9-րդ մասի համաձայն՝ ոստիկանության ուսումնական հաստատությունում հեռակա ուսուցումն իրականացվում է բացառապես բարձրագույն և հետբուհական կրթական ծրագրերով:
        Բացի այդ, ՀՀ պաշտոնական տեղեկագրում տեղ գտած վրիպակը շտկելու նպատակով՝ առաջարկվում է «10.32.01.5» թվերը փոխարինել «1032.01.5» թվերով:

       3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

       Նախագիծը մշակվել է ՀՀ ոստիկանության իրավաբանական վարչության կողմից:
       4. Ակնկալվող արդյունքը

        «Հայաստանի Հանրապետության 2006 թվականի հունվարի 12-ի N  73-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման արդյունքում հնարավոր կլինի ապահովել ոստիկանության կրտսեր խմբի պաշտոնների առավել օպերատիվ համալրումը:
ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք

«Հայաստանի Հանրապետության 2006 թվականի հունվարի 12-ի N 73-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին 

         «Հայաստանի Հանրապետության 2006 թվականի հունվարի 12-ի N 73-Ն որոշման մեջ փոփոխություններ կատարելու մասին» ՀՀ կառավարության որոշման ընդունման  դեպքում անհրաժեշտ է համապատասխան փոփոխություններ կատարել ՀՀ կրթության և գիտության նախարարի 2010 թվականի դեկտեմբերի 8-ի «Նախնական մասնագիտական (արհեստագործական) կրթության 0101 «Ոստիկանական գործ» մասնագիտության «Ոստիկան» որակավորման պետական կրթական չափորոշիչը հաստատելու մասին» N 1676-Ն հրամանի մեջ:

ՀՀ ՈՍՏԻԿԱՆՈՒԹՅՈՒՆ

Տ Ե Ղ Ե Կ Ա Ն Ք

«Հայաստանի Հանրապետության 2006 թվականի հունվարի 12-ի N 73-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական կամ ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին

        «Հայաստանի Հանրապետության 2006 թվականի հունվարի 12-ի N 73-Ն որոշման մեջ փոփոխություններ կատարելու մասին» ՀՀ կառավարության որոշման ընդունման  կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ

Ա Մ Փ Ո Փ Ա Թ Ե Ր Թ

«Հայաստանի Հանրապետության կառավարության 2006 թվականի հունվարի 12-ի N 73-Ն որոշման մեջ փոփոխություններ կատարելու մաuին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների

	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ֆինանսների նախարարություն

07.12.2017թ.

01/9-2/22647-17
	Առաջարկություններ չկան:
	
	

	ՀՀ կրթության և գիտության նախարարություն

12.12.17թ.

01/08.1/17430-17
	Առաջարկություններ չկան:
	
	

	ՀՀ արդարադատության նախարարություն

21.12.2017թ.

01/14/23046-17
	Առաջարկություններ չկան:
	
	

	ՀՀ Նախագահի աշխատակազմ
17.01.2018թ.

ԱՂ-232
	Առաջարկություններ չկան:
	
	


ՀՀ ոստիկանություն
